Mudiad y Gwahangleifion

(The Leprosy Mission: www.leprosymission.org.uk)
Themâu: Helpu eraill; gwaith elusennol; tlodi; Cristnogaeth
Gwasanaeth boreol ar gyfer plant o bob oed. Mae’r lluniau’n drawiadol, ac wrth symleiddio ychydig ar y cyflwyniad mae’n bosib i blant weddol ifanc ddeall bod y gwahanglwyf yn salwch difrifol, ond yn un sy’n gallu cael ei drin gyda chyffuriau. 

Mae Mudiad y Gwahangleifion yn elusen sy’n gweithio mewn gwledydd tlawd felly mae £1 neu ddwy o arian y plant yn gallu gwneud gwahaniaeth mawr.

Cyflwyniad fesul sleid PowerPoint:

1. Bore ‘ma rydym am sôn ‘chydig bach am y gwahanglwyf. Beth yn union yw’r gwahanglwyf?
2. Dyma ferch fach o India. Mae’n edrych yn hollol iach, ond mae ganddi’r gwahanglwyf. (clic) Ar ei boch mae ganddi gylch o groen golau – dyma’r arwydd cyntaf o’r gwahanglwyf. Nid oes teimlad o gwbl yn y patch croen golau.

3. Mae’r gwahanglwyf yn drysu’r negeseuon sy’n mynd i’r ymennydd. Mae’r rhannau oeraf o’r corff, y traed, y dwylo a’r wyneb yn colli eu teimlad, ac mae hyn yn arwain at broblemau mawr.

4. Mae’r dwylo yn plygu ac yn stopio gweithio’n iawn. Mae hyn yn golygu bod pobl yn colli eu gwaith ac yn mynd hyd yn oed yn fwy tlawd.
5. Mae pobl o bob oed yn dioddef o’r gwahanglwyf – fel y ferch ifanc yn y llun. Mae hi wedi cael llawdriniaeth arbennig iawn i wneud ei llaw weithio’n iawn unwaith eto.

6. Dyma un o’r meddygon sy’n gweithio i wella’r gwahangleifion. Mae e’n cymryd gewynnau (tendons) o goes y bachgen a’u rhoi ym mysedd ei law. Wedyn mae’r llaw’n gweithio’n iawn.

7. Mae colli teimlad yn y traed yn beryglus iawn. Dydi’r bobl ddim yn sylwi pan mae eu traed yn cael eu hanafu, a wedyn mae’r traed yn mynd yn ddrwg. Yn aml mae’r bobl rhy dlawd i brynu sgidiau.

8. Os nad yw’r gwahanglwyf yn cael ei drin yn gynnar yna mae’n gwaethygu a mae llawer o bobl yn colli eu coesau.

9. Does neb yng Nghymru yn dioddef o’r gwahanglwyf  ond mae’r gwahanglwyf yn salwch sydd i’w gael ar draws y byd, yn enwedig mewn gwledydd tlawd.

10. Mae Mudiad y Gwahangleifion yn dysgu pobl i archwilio eu traed yn ofalus, ac yn rhoi tabledi arbennig iddyn nhw i wella o’r salwch am ddim. Mae’r Mudiad hefyd yn dysgu sgiliau newydd i’r pobl sy’n dioddef o’r gwahanglwyf er mwyn iddyn nhw allu mynd yn ôl i weithio.

11. Mae Mudiad y Gwahangleifion yn gwneud sandalau i bobl er mwyn eu helpu i gadw eu traed yn lân ac yn glir o’r llawr. 
12. Mae nhw hefyd yn paratoi sgidiau arbennig gyda mwy o gefn iddyn nhw, rhag bod traed y gwahangleifion yn llusgo ar y llawr.

13. Mae Mudiad y Gwahangleifion yn cynnig gobaith i bobl. Mae’r triniaeth mae nhw’n gynnig am ddim, a mae angen i bobl fel ni gasglu arian er mwyn i bobl llawer llai ffodus na ni allu gael y triniaeth fydd yn rhoi ail gyfle iddyn nhw.
14. Mae pobl sy’n dioddef o’r gwahanglwyf yn cael eu trin yn wael iawn. Gan fod pobl ofn dal y salwch mae nhw’n gyrru’r cleifion o’u tai, yn gwrthod gweithio hefo nhw a gwrthod gwneud dim â nhw.
15. Dwy fil o flynyddoedd yn ôl roedd y sefyllfa hyd yn oed yn waeth. Doedd dim meddygon, ysbytai na moddion. Mae hyd yn oed enw’r salwch – y gwahân glwyf yn dangos sut roedd pobl yn cael eu trin – roedd rhaid iddynt fod ar wahân.

16. Gan fod Iesu yn Fab Duw roedd ei agwedd ef tuag at y gwahangleifion yn gwbl wahanol i agwedd pawb arall. Gwrandewch ar y darlleniad:
Luc 5 :12 – 16 Dyn yn dioddef o'r gwahanglwyf 
Yn un o'r trefi dyma Iesu’n cyfarfod dyn oedd â gwahanglwyf dros ei gorff i gyd. Pan welodd hwnnw Iesu, syrthiodd ar ei wyneb ar lawr a chrefu am gael ei iacháu, "Arglwydd, gelli di fy ngwneud i’n iach os wyt ti eisiau."
Dyma Iesu yn estyn ei law a chyffwrdd y dyn. "Dyna dw i eisiau," meddai, "Bydd lân!" A'r eiliad honno dyma’r gwahanglwyf yn diflannu.
... roedd y newyddion amdano yn mynd ar led fwy a mwy. Roedd tyrfaoedd mawr o bobl yn dod i wrando arno ac i gael eu hiacháu. 

17. Mae Mudiad y Gwahangleifion yn dweud wrth bobl am Iesu a’u gwella o’r gwahanglwyf yr un pryd. Mae nhw’n dangos cariad Iesu i bobl sydd wedi dioddef llawer o gasineb.
18. Mae llawer o bobl sy’n cael eu gwella o’r gwahanglwyf yn diolch i Dduw a Iesu Grist am roi bywyd newydd iddyn’ nhw. 






[image: image1.png]beibl.net



GJenkins

[image: image1.png]